
Gysgaça beýan

ESG (Environmental, Social and Governance 
– ekologiýa, durmuş we korporatiw dolandyryş) 
faktorlarynyň bahalandyrylmagy uzak wagtyň 
dowamynda haýal, ýeterlik derejede aýdyň bolmadyk 
hem-de kompaniýalaryň özbaşdak taýýarlaýan 
hasabatlaryna aşa garaşly döwürleýin reýting amaly 
hökmünde alnyp baryldy. Maliýe tehnologiýalarynyň 
(Fintech) platformalarynyň ESG signallaryny karz 
beriş algoritmlerine, ätiýaçlandyryş nyrhlaryny 
kesgitlemek modellerine we portfel dolandyryş 
ulgamlaryna ornaşdyrmagy bilen, adaty reýting 
siklleriniň çäklendirmeleri diňe bir oňaýsyzlyk däl-
de, ulgamlaýyn meselä öwrülýär. Bu makalada hakyky 
wagtda emeli aňa (EA) esaslanýan köp çeşmeli ESG 
analitikasynyň öňegidişligi göz öňünde tutýandygy: 
ESG diskret reýtingini özleşdirmekden esasy maliýe 
infrastrukturasy hökmünde düşünmek üçin düýpli 
özgerişleri aňladýandygy nygtalýar. Emeli hemralardan 
alnan şekilleri, sosial torlardaky teswirleriň sazlaşygyny, 
göni ýaýlymdaky habarlary we düzümleýin 
maliýe maglumatlaryny birleşdirýän alty agentli 
EA-binýadyna (EA-konweýeri) esaslanyp, biz üznüksiz 
ESG bahalandyrmasynyň fintech ulgamlarynyň 
düzüminde ornaşdyrylyp bilinjekdigini görkezilýär. 
Ösüp barýan bazaryň “Arlan Textiles” (Ardowiýa) atly 
hyýaly kärhanasynyň anyk mysaly, adaty agentlikler 
tarapyndan ünsden düşürilen “greenwashing” 
(ekologik marketing aldawy) duýduryşlaryny teklip 
edilen modeliň  nähili anyklaýandygyny görkezýär. 
Karz bermek, ätiýaçlandyryş, portfel dolandyryşy we 
kadalaşdyryjy talaplara laýyklyk üçin bu çemeleşmäniň 
netijesini maglumatlaryň ýetmezçiligi has ýiti bolan 
ösüp barýan bazarlaryň mysalynda seredilip geçilýär.

Esasy sözler: ESG reýtingi, emeli aň, fintech 
infrastrukturasy, hakyky wagtdaky analitika, durnukly 
maliýeleşdiriş, ösüp barýan bazarlar, “greenwashingi” 
(ekologik marketing aldawy) anyklamak, agentli EA.

Geçen on ýylyň içinde ekologiýa, durmuş 
we korporatiw dolandyryş (ESG) faktorlary maýa 
goýum amallarynyň iň esasy meseleleriniň birine 
öwrüldi. ESG bilen baglanyşykly strategiýalar boýunça 
dolandyrylýan aktiwler bütin dünýäde 40 trillion 
ABŞ-nyň dollaryndan geçdi [2]. Bu bolsa dolandyrylýan 
ähli maýanyň üçden birinden gowragyny düzýär. 
ÝB taksonomiýasy, SEC-iň klimaty aýan etmek 
düzgünleri we ISSB-niň global standartlary dürli 
ýurisdiksiýalarda korporatiw hasabatlylyk borçlaryny 
üýtgedýär, şonuň bilen bir wagtda institusional 
maýadarlar ESG-ni göni ynanylan borçnamalaryň 
ulgamyna girizýärler. Şeýle bolsa-da, ESG 
bahalandyrmasynyň esasyny düzýän infrastruktura 
onuň barha artýan ähmiýeti bilen deň gadam urup 
bilmeýär. Bäş sany agdyklyk edýän agentlikler – MSCI, 
Sustainalytics, S&P Global, Refinitiv we Moody’s ESG 
Solutions – tarapyndan berilýän bahalar ýylda bir 
gezek ýa-da iň gowy halatda ýarym ýylda bir gezek 
täzelenilýär. Olar, esasan özbaşdak beýan edilýän 
korporatiw hasabatlaryndan alynýar we daşarky 
synçylaryň doly audit edip ýa-da gaýtalap bilmejek 
hususy usulyýetleri arkaly düzülýär.

Bu makalada emeli aň bilen fintech 
infrastrukturasynyň birleşmeginiň düýpli garaýyşlary 
düýpgöter üýtgetmäge mejbur edýändigi baradaky 
pikirler öňe sürülýär. Portfel dolandyryjylary 
ESG bahalandyrmalaryna indi döwürleýin 
ýüzlenmeýärler, indi bu bahalandyrmalar karz bermek 
algoritmlerine, ätiýaçlandyryş nyrhlaryny kesgitleýji 

ESG  GÖRKEZIJILERINIŇ  BAHALANDYRYLMAGY  FINTECH 
INFRASTRUKTURASYNYŇ  DÜZÜM  BÖLEGI  HÖKMÜNDE: 

HÄZIRKI  WAGTDA  EMELI  AŇ  ANALITIKASYNYŇ  DURNUKLY 
MAÝA  GOÝUM  ULGAMYNDAKY  ÇÖZGÜTLERI  ÖZGERTMEGI

Merdan ÝAZYÝEW, 
CAREC (Merkezi Aziýa sebitleýin ykdysady 

hyzmatdaşlyk maksatnamasy) Institutynyň Strategik 
meýilleşdiriş boýunça uly hünärmeni



14

hereketlendirijilerine we awtomatlaşdyrylan portfel 
balansyny sazlaýyş ulgamlaryna operatiw duýduryşlar 
hökmünde girizilýär. Amaly integrasiýanyň şeýle 
derejesinde alty aýdan on iki aýa çenli maglumat 
gijikmesi usulyýet çäklendirmesi däl-de, eýsem 
ulgamlaýyn töwekgelçilikdir. Bu makalada  hyýaly 
ösüp barýan bazaryň kärhanasynyň mysalynda 
şekillendirilen  ESG bahalandyrmasyny reýting 
amalyndan hakyky wagtdaky maliýe infrastrukturasyna 
öwürýän köp çeşmeli agentli EA ulgam teklip edilýär.

Adaty ESG bahalandyrmasy adaty mehanizme 
eýerýär. Kompaniýa özüniň ýyllyk durnuklylyk 
hasabatyny tabşyrýar, reýting agentligi ekologik, 
durmuş jogapkärçiligi we korporatiw dolandyryş 
ugurlary boýunça ölçegli sowalnamany ulanýar, 
analitikler her bir ugry birnäçe hepdäniň ýa-da aýyň 
dowamynda bahalandyrýarlar, ondan soň indiki ýyllyk 
sikle çenli hereket edýän reýting çap edilýär. Bu proses 
maksady boýunça hemmetaraplaýyn, emma netijesi 
boýunça haýaldyr.

Gatnaşyklaryň tapawutlylyk meselesiniň çuňlugy 
resmileşdirilen subutnamalara eýedir. Berg, Kölbel 
we Rigobon tarapyndan geçirilen barlaglar, alty sany 

esasy ESG reýting agentliginiň arasyndaky ortaça 
jübütleýin korrelýasiýanyň diňe 38-den 71 göterime 
çenli  aralykdadygyny ýüze çykardy [1]. Bu tapawut 
uly bolup, hatda iki sany agentlik şol bir wagtda 
şol bir kompaniýany hem ESG lider hem-de ESG 
yzagalak hökmünde görkezip biler. Olaryň seljermesi 
bu tapawutlylygy üç çeşme bilen düşündirýär: ölçeg 
(56%), gerim (38%) we agramlylyk (6%) [1].

Wagtlaýyn gijikme (latentlilik) meselesi hem edil 
şonuň ýaly düzümleýin häsiýete eýedir. LSEG ýaly käbir 
agentlikler häzirki wagtda hepdelik bahalandyrmalary 
täzelemegi hödürleýän hem bolsalar, ISS ESG 
korporatiw reýtingler ulgamy ýyllyk döwürleriň 
çäklerinde işleýär we pudagyň umumy standarty 
ýyllyk hasabat senenamasyna bagly bolmagynda 
galýar [8]. Iri kärhanada ýanwar aýynda bolan daşky 
gurşaw heläkçilik baradaky maglumat onuň resmi 
ESG reýtinginde diňe şol ýylyň dekabrynda görkezilip 
hem bilner. ESG maglumatlaryna esaslanýan maliýe 
çözgütleriniň ýylda bir gezek däl-de, üznüksiz kabul 
edilýän şertlerinde, bu wagt boşlugy oňaýsyzlyk 
derejesinden kabul edip bolmajak töwekgelçilik 
faktoryna öwrüldi.

Tablisa 

Adaty ESG reýting ulgamlarynyň esasy çäklendirmeleri

Deňeşdiriş ugurlary Adaty ESG Reýtingleri

Maglumatlary täzelemegiň ýygylygy Ýylda ýa-da ýarym ýylda bir gezek, käbir agentlikler hepdelik täzelenmäni 
hödürleýär

Maglumat çeşmeleri Esasan, kompaniýalaryň özbaşdak beýan edýän hasabatlary

Aňdyňlyk derejesi Hususy usulyýetler, çäklendirilen audit edilme ukyby
Agentlikleriň bahalandyrmalarynyň 
arasyndaky korrelýasiýa 38–71% ortaça jübütleýin korrelýasiýa (Berg et al., 2022)

Ösüp barýan bazar gurşawy Pes, hasabat bermeýän kärhanalar üçin, hakyky bar bolan boşluklar 

Wakada işjeňlik derejesi Garşylykly soraşmalar diňe indiki doly täzelenme döwründe beýan edilýär

Global “ýaşyl” obligasiýalaryň çykarylyşy 
2024-nji ýylda 700 milliard ABŞ dollaryna ýetdi 
[4], çaklamalara görä ESG maýa goýum bazarynyň 
2029-njy ýyla çenli ortaça ýyllyk ösüş depgini 22,4% 
derejede ösmegine garaşylýar [5]. Bu esasy görkezijiler 
fintech platformalarynyň maýany ugrukdyrmakdan 
has möhüm işi amala aşyrýandygyny: olaryň ESG 
maglumatlarynyň iş wezipesini üýtgedýändigini 
aňladýar.

Öňler ESG reýtingleri çärýekleýin synlary 
taýýarlaýan portfel analitikleri tarapyndan 
maslahatlaşylýan bolsa, häzirki wagtda olar azyndan 
dört sany aýratyn maliýe infrastruktura gatlagyna göni 
parametrler hökmünde girizilýär:

– karz bermek we karz nyrhlaryny kesgitlemek. 
Durnuklylyk bilen baglanyşykly karz serişdeleri göterim 
derejelerini (stawkalaryny) göni ESG görkezijileriniň 
çäklerine baglaýar. Ýaşyl karz amallarynyň göwrümi 

soňky çärýeklerde 48% ýokarlandy, munda fintech 
karz berijileri hakyky wagtda nyrhlaryň sazlanmagyny 
awtomatlaşdyrmak üçin ESG API maglumat 
akymlaryny integrirleýärler [3];

– ätiýaçlandyryş haklaryny hasaplamak. Täjirçilik 
emlägi we direktorlar we ýolbaşçylaryň jogapkärçiligini 
ätiýaçlandyryjylar daşky gurşaw bahalandyrmalaryny, 
esasan hem hemra şekillerinden we klimat 
töwekgelçiligi modellerinden alnan maglumatlary 
ätiýaçlandyryş tölegleriniň hasaplamalaryna girizýärler. 
Kompaniýanyň fiziki klimat töwekgelçiligine sezewar 
bolmagy indi şertnama täzelenende däl-de, eýsem 
yzygiderli bahalandyrylýar;

– portfel dolandyryşy. ESG bilen baglanyşykly birža 
gaznalary, tematik indeksler we robo-maslahatçylar 
ýyllyk bahalandyrmalaryň täzelenmegini däl-
de, eýsem wakalara esaslanýan balansy sazlaýyş 
triggerlerini (herekete geçirijileri) talap edýärler. 
Düzümdäki bir kompaniýa oňaýsyz ESG duýduryşyny 
berende, awtomatlaşdyrylan ulgamlar aýlap däl-de, 
birnäçe sagadyň içinde hereket etmelidir.

– kanunçylyga laýyklyk. ÝB-niň Durnukly maliýe 
maglumatlaryny aýan etmek baradaky reglamenti 
(SFDR), SEC-iň klimaty aýan etmek düzgünleri we 
Merkezi Aziýanyň kemala gelip başlan düzgünleşdiriji 
ulgamlary maliýe institutlaryndan yzygiderli ESG 
laýyklygyny görkezmegi talap edýär. Statik ýyllyk 
reýtingler yzygiderli laýyklyk borçnamasyny 
kanagatlandyryp bilmeýärler.

Bu üýtgeşme ösüp barýan bazarlar üçin aýratyn 
wajyplyga eýe bolýar. Halkara maýadarlar we 
üpjünçilik zynjyrynyň satyn alyjylary barha durnukly 
maliýeşdirişiň we satyn almalaryň şerti hökmünde 
ESG laýyklygyny talap edýärler. Emma adaty reýting 
agentlikleri Merkezi Aziýa, Kawkaz we şuňa meňzeş 
sebitlerdäki kompaniýalary gaty az we yzygiderli 
bolmadyk derejede gurşap alýarlar – has takygy, bu 
bazarlar ösüş üçin daşarky maýa iň mätäç sebitlerdir.

Uly dil modellerindäki (LLM) we agentli EA 
arhitekturalaryndaky soňky ösüşler hakyky wagtdaky, 
köp çeşmeli üznüksiz ESG bahalandyrmasyny iş 
ýüzünde mümkin etdi. Analitikler LLM-e esaslanýan 
ESG seljermesiniň amala aşyrylyp bilinjekdigini subut 
etdiler [10] we EA-nyň durnukly maliýedäki has giň 
orny baradaky edebiýatlaryň hem sany barha artýar [7]. 

Bu işde hödürlenýän ulgam şu binýada esaslanýar we 
fintech infrastrukturasyna amaly taýdan ornaşdyrmak 
üçin ýörite işlenip düzülendir.

Arhitektura alty agentli konweýere eýerýär. 
Meýilleşdiriji-agent umumy bahalandyrmak wezi
pesini parallel analitik ugurlara bölýär. Barlagçy-agent 
bir wagtda alty sany garaşsyz maglumat akymyna: 
logiki netije çykarmalaryň sintezi üçin LLM API uly dil 
modeline, hakyky wagtdaky teswir duýduryşlary üçin 
API Sosial Torlaryna, korporatiw ESG-hasabatlaryny 
awtomatlaşdyrylan usulda çykarmak üçin Firecrawl 
enjamlaryna, ESG-ä degişli wakalaryň göni 
ýaýlymdaky gurşawy üçin NewsAPI, garaşsyz ekologik 
monitoringi üpjün edýän emeli hemra şekilleri üçin 
Google Earth Engine we deňeşdirip boljak binýatlyk 
ölçegleri üpjün etmek üçin standartlaşdyrylan maliýe 
ESG nusgalaryna talapnama iberýär.

Analitik agenti subutnamalary üç ESG sütüniniň 
her biri boýunça garaşsyz düşündirýär. Bahalandyryjy 
agenti gurluşly nusgalary (40% agram) EA tarapyndan 
sintezlenen düýduryşlar (60% agram) bilen birleşdirýän 
agramly formulany ulanýar. Tankytlaýjy agenti 
maglumatlaryň talabalaýyklygyny gözden geçirýär 
we maglumatdaky artykmaç sesi aýyrýar. Düşündiriji 
agenti bolsa her bir element üçin çeşmeleriň jikme-
jikligi berlen we düşnükli dilde ýazylan hasabaty 
taýýarlaýar. 40/60 gatnaşygy ýörite niýetlenilen we 
nazary taýdan esaslandyrylandyr. Gurluşly nusgalar öz 
tebigaty boýunça yza garaýjydyr – olar kompaniýanyň 
geçen döwürdäki görkezijileri barada eýýäm aýan 
eden maglumatlaryny resmileşdirýär. Hakyky 
wagtdaky, garaşsyz gözegçilik edilýän duýduryşlar 
bolsa häzirki hakyky ýagdaýy şöhlelendirip biljek 
ýeke-täk maglumatlardyr. Şonuň üçin synlanýan 
duýduryşlara esasy agramy bermek meýletin saýlaw 
däl-de, eýsem kompaniýalaryň arasyndaky deňeşdirip 
bolma ukybyny saklamak bilen bir wagtda, geçmişdäki 
güwäliklerden häzirki zamandaky subutnamalara ileri 
tutulma bermegiň göni netijesidir.

Alty Agentli Konweýere şu aşakdaky ugurlar 
boýunça gysgaça syn berilýär:

1. Meýilleşdiriji – wezipäni E, S, G analitik 
ugurlaryna bölýär. 2. Barlagçy – bir wagtda alty 
maglumat akymyna talapnama iberýär. 3. Analitik – 
ESG sütünleri boýunça subutnamalary düşündirýär. 

4. Bahalandyryjy – 40% bençmark (nusga) + 60% 
EA analitik formulasyny ulanýar. 5. Tankytlaýjy – 
duýduryşlary tassyklaýar, sesleri saýlaýar. 6. Düşündiriji 
– audit edip bolýan, düşnükli dildäki ESG hasabatyny 
döredýär.

Bu ulgamyň döwürleýin maslahatlaşylýan 
aýratyn bir baha beriş guraly däl-de, eýsem fintech 
platformalarynyň hakyky wagta golaý wagtda 
talapnama iberip biljek üznüksiz maglumat hyzmaty, 
ýagny API hökmünde işlemegi üçin niýetlenendigi 
has möhümdir. Bu arhitekturanyň saýlanmagy ony 
bar bolan EA goldawly beýleki ESG gurallaryndan 
tapawutlandyrýar we ony karz bermek, ätiýaçlandyryş 
we portfel infrastrukturasyna ornaşdyrmak üçin 
amatly edýär.

Mysal getirilen okuw ýagdaýy: Arlan Textiles, 
Ardowiýa

Bu ulgamyň fintech infrastrukturasynda nähili 
işleýändigini görkezmek üçin şu aşakdaky guralan 
ssenariýa seredip geçeliň. “Arlan Textiles” – önümçilik 
eksportyna garaşly we ösüp barýan maýa bazary bolan 
hyýaly, ösüp barýan ykdysadyýetli Ardowiýanyň 
senagat merkezi bolan Kawar şäherinde ýerleşýän orta 
ölçegli egin-eşik öndürijisidir. “Arlan” Ýewropanyň we 
Pars aýlagynyň bölek satyjylaryny haryt bilen üpjün 
edýär we ýakynda pes zyňyndylary, düzgünlere laýyk 
hapa suwlary dolandyrmagy we adalatly zähmet 
amallaryny öňe sürýän ilkinji durnuklylyk hasabatyny 
neşir etdi. Bu hasabatyň esasynda, içerki fintech karz 
berijisi “Arlan” kompaniýasyna BBB derejeli ESG 
bahalandyrmasyny berýär we ýeňillikli nyrh (stawka) 
boýunça “ýaşyl” karzy maliýeşdirişi tassyklaýar.

Adaty reýting aýlawynda, bu bahalandyrma 
hakyky bolup geçýän ýagdaýlara garamazdan, on iki 
aýa çenli güýjünde galardy. Iş ýüzünde bolsa, indiki 
alty hepdäniň dowamynda aşakdaky ýagdaýlar ýüze 
çykýar:

– Google Earth Engine tarapyndan hemra arkaly 
alnan şekiller “Arlan” kärhanasynyň esasy desgasyna 
ýanaşyk derýada senagat galyndylaryna meňzeş reňk 
üýtgemelerini anyklaýar, bu alamat öňki döwrüň 
şekillerinde ýokdy.

– Sosial torlarynyň monitoringi Kawar desgasynda 
artykmaç iş wagtynyň bozulmagyna we howpsuzlyk 

şertlerine salgylanýan işgärleriň şikaýatlarynyň 290% 
ýokarlanandygyny bellige alýar.

– News API zähmet düzgünleriniň berjaý edilişine 
degişli aladalaryň kontekstinde “Arlan” kärhanasyna 
salgylanýan iki sany ýerli derňew hasabatyny we bir 
sany halkara üpjünçilik zynjyryna gözegçilik ediji 
edaranyň duýduryşyny bellige alýar.

– “Arlan” kompaniýasynyň öz hasabatynyň 
awtomatlaşdyrylan seljermesi, bellenen ekologik 
standartlara laýyk gelýändigini öňe sürýän 
kompaniýalardan adatça garaşylýan jikme-jiklik 
derejesine gabat gelmeýän maglumat aýan etme 
dillerini ýüze çykarýar.

Analitik agenti kompaniýanyň öz-özüni mälim 
edýän öňe sürmeleri bilen ekologik we durmuş ugurlary 
boýunça garaşsyz synlanýan duýduryşlaryň arasynda 
düýpli tapawutlylygy anyklaýar. Bahalandyryjy 40/60 
modelini ulanýar: gurluşly nusga BBB bolmagynda 
galýar, emma EA tarapyndan sintezlenen signallar 
çynlakaý oňaýsyz sazlamany emele getirýär. Umumy 
jemleýji bahalandyrma BB-derejesine çenli düşýär. 
Tankytlaýjy duýduryşlaryň yzygiderlidigini we 
geografik taýdan tassyklanyp bilinjekdigini tassyklaýar. 
Düşündiriji bolsa her bir çeşmä salgylanýan, wagt 
belgili we audit edip bolýan hasabaty taýýarlaýar.

Fintech platformasynyň töwekgelçilik 
ulgamy bahalandyrmanyň üýtgedilmegini belläp, 
hünärmen tarapyndan ýerine ýetririlýän 48 sagatlyk 
çaltlaşdyrylan barlagy başladýar. Bu wagt aralygynda 
“Arlan” kompaniýasynyň ýeňillikli göterim 
derejesi synag möhletine geçirilýär – hiç hili yzyna 
gaýtarylmak hereketi edilmeýär – şol bir wagtda 
bolsa karz hünärmeni EA tarapyndan döredilen 
subutnama hasabatyny gözden geçirýär. Şunuň 
bilen bir wagtda, üpjünçilik zynjyrynyň ESG paneli 
Ýewropanyň bölek satyjylaryna garaşylýan laýyklyk 
syny barada duýduryş berýär we portfel töwekgelçilik 
dolandyryjylaryna pozisiýanyň (ýagdaýyň) ölçegini 
täzeden bahalandyrma barada habar berilýär. 
Eger adam syny duýduryşlary tassyklasa, göterim 
derejeleriniň sazlamalary we balansy täzeden düzmek 
işleri dowam etdirilýär. Eger duýduryşlar ýalňyş bolup 
çyksa, bahalandyrma düzedilýär we hiç hili maliýe 
jerimesi ulanylmaýar. Bularyň hemmesi hakyky 

wakalardan soň birnäçe günüň içinde bolup geçýär 
(on iki aýdan soň däl).

Ssenariýa gurnalandyr, emma mehanizm 
hyýaly däldir. Konweýeriň her bir komponenti 
bar bolan tehnologiýalara we köpçülige açyk ýa-
da täjirçilik taýdan ygtyýarlylandyrylan maglumat 
çeşmelerine esaslanýar. Munuň täzeçilligi - integrasiýa 
arhitekturasydyr we iň esasy hem garaýyşdyr, ýagny 
ESG bahasyna reýting amaly hökmünde däl-de, 
eýsem maliýe çözgütlerini kabul etmek prosesine 
ornaşdyrylan amaly infrastruktura hökmünde 
seredilmegidir.

Infrastruktura çemeleşmesiniň her bir taraplar 
topary üçin aýratyn netijeleri bar. Syýasatçylar üçin 
hakyky wagtdaky ESG bahalandyrmasy döwürleýin 
güwälik däl-de, eýsem yzygiderli düzgünleşdiriji 
laýyklygy üpjün edýär – bu SFDR ýaly ulgamlar we 
Merkezi Aziýa we Pars aýlagy sebitlerinde işlenip 
düzülýänler bilen meňzeş gurallar üçin has ygtybarly 
binýatdyr. Fintech platformalary üçin ESG API 
bäsdeşlik artykmaçlygyna öwrülýär: karz alyjylaryň 
ESG profilleriniň hakyky wagtdaky monitoringini 
görkezip bilýän karz berijiler institusional maliýeşdiriş 
hyzmatdaşlary we ESG-ä wepaly goýumçylar üçin 
ygtybarly esas döredip bilerler.

Ösüp barýan bazarlar üçin bu ulgamyň öz-özüni 
mälim edýän hasabatlara däl-de, eýsem hemra arkaly 
alynýan şekillere, habar duýduryşlaryna we sosial 
torlarynyň maglumatlaryna bil baglamagy aýratyn 
ähmiýetlidir. Halkara Maliýe Korporasiýasy (IFC) 
ösüp barýan ykdysadyýetlerde ESG maglumatlarynyň 
gurşawynyň gaty çäklidigini belleýär [6] we 2023-nji 
ýyla çenli diňe 30-dan az ýurtda hökmany ESG 
maglumatlaryny aýan etmek talaplary boldy [9]. Manyly 
ballary çykarmak üçin hökmany hasabatlylyga garaşly 
bolmadyk ulgam, düzgünleşdiriji infrastrukturanyň 
kemala gelmegine garaşmazdan, ol bazarlara hyzmat 
edip biler.

Käbir ösüp barýan bazarlaryň kontekstine 
mahsus bolan çäklendirmäni aýratyn bellemek gerek. 
Metbugat döwlet gözegçiliginde bolan ýa-da raýat 
jemgyýetiniň özüni aňlatmagy çäklendirilen ýurtlarda, 
NewsAPI we sosial torlarynyň maglumat akymlary 
hakyky zähmet bozulmalaryny, ekologik heläkçilikleri 
we dolandyryş ýalňyşlyklaryny ulgamlaýyn derejede 

az görkezip biler. Garaşsyz ESG monitoringini iň 
gymmatly edýän şertleriň özi – gowşak hasabatlylyk 
düzgünleri, çäklendirilen raýat gözegçiligi – şol bir 
wagtda ulgamyň daýanýan alternatiw signallaryny 
hem basyp biler. Bu bolsa ýalňyş oňaýsyz töwekgelçiligi 
döredýär: maglumat gurşawy çäklendirilen ýurtda 
işleýän kompaniýa hakyky wagtdaky maglumatlarda 
arassa (talaba laýyk) görünip biler, munuň sebäbi onuň 
düzgünlere laýyk gelýändigi däl-de, eýsem negatiw 
(ters) habarlaryň ýoklugy bolup biler. Gizlenmegi has 
kyn bolan hemra şekilleri şeýle ýagdaýlarda aýratyn 
ähmiýete eýedir we sebit durnuklaşdyrmalarynda 
olara has uly otnositel agram berilmelidir.

Birnäçe goşmaça çäklendirmeleri hem ykrar 
etmek gerek: hemra seljermesi köp hasaplama işi talap 
edýär we geografik gurşawy birmeňzeş däl; gury ýer 
bilen gurşalan sebitlerdäki çetki senagat meýdançalary 
ýeterlik ýygylykda surata düşürilmän bilner; sosial 
torunyň signallary hakyky duýduryşlar bilen bir wagtda 
maglumat seslerini hem getirip biler we LLM logikasy 
tälim maglumatlarynda bar bolan meýilleri şöhlelendirip 
biler, esasan hem iňlis dilli maglumatlar binýadynda az 
görkezilen bazarlardaky kompaniýalar bahalandyrylanda. 
40/60 agramlylygy, nazary taýdan esaslandyrylan hem 
bolsa, dürli bazar kontekstlerinde entek ulgamlaýyn 
empirik taýdan tassyklanmady. Bular çözüp boljak 
meseledir, ýöne olary aradan aýyrmak üçin yzygiderli 
gözleg maýa goýumlaryny we pudaklaýyn hyzmatdaşlygy 
talap edýär.

Şu makalanyň esasy ähmiýeti çemeleşmeleri 
üýtgetmekden ybaratdyr. Şu günki amal edilýän 
käbir ESG bahalandyrmasy haýal, döwürleýin, 
yzagalak we öz-özüni mälim edýän maglumatlara 
bagly bolan reýtinglerdir. Agentli EA we fintech 
infrastrukturasynyň birleşmegi arkaly emele gelýän 
täze görnüşdäki ESG bahalandyrmasy bolsa, 
düýpgöter başgaçadyr: ol karz bermek, ätiýaçlandyryş, 
portfel dolandyryşy we laýyklyk ulgamlarynyň amaly 
logikasyna girizilen göni duýduryşdyr.

Bu ýerde düşündirilen we “Arlan Textiles” 
mysalynda şekillendirilen alty agentli konweýer bu 
üýtgeşmäni amala aşyryp biljek birnäçe görnüşleriň 
biridir. Anyk arhitektura, onuň onuň esasyny 
düzýän ýörelgeden has az ähmiýetlidir: ýagny 
hakyky dünýädäki ESG görkezijileri bilen maliýe 

ulgamlarynyň şol görkezijilerden habarlylygynyň 
arasyndaky boşluk birnäçe aý möhletinden birnäçe 
gün derejesine çenli gysgalmalydyr. Adaty reýting 
agentlikleri tarapyndan ýeterlik hyzmat edilmeýän 
we durnukly maýany çekmek üçin ygtybarly, elýeterli 
ESG infrastrukturasyna iň mätäç bolan ösüp barýan 
bazarlar üçin bu boşlugy ýapmagyň ähmiýeti 
hemmetaraplaýyn ýokary derejededir.

Bu ýerde esasy mesele EA-nyň ESG analitikasyny 
özgertjekdigi ýa-da özgertmekjegi barada bolman, 
onuň eýýäm ony üýtgetmegindedir. Mesele gurulýan 
ulgamlaryň diňe bir bu ugry kesgitlän institutlar 
tarapyndan eýýäm gowy gurşalyp alnan bazarlara däl-
de, eýsem her bir bazara hyzmat etmek üçin ýeterlik 
derejede takyk, aýdyň we geografik taýdan giň bolup 
biljekdigi baradadyr.

